
КОМИ РЕСПУБЛИКАСА ЮРАЛЫСЬЛÖН ИНДÖД
Вöр вöдитан проектъяслысь  канму экспертиза нуöдöм серти канму услуга сетан административнöй уджаланарт 

вынсьöдöм йылысь
Россия Федерацияса вöр кодекслöн 83 статьяса 10 юкöнын  31 пункт серти шуа:

1. Вынсьöдны Вöр вöдитан проектъяслысь  канму экспертиза нуöдöм серти канму услуга сетан административнöй уджаланарт содтöдын индöм серти.

2. Тайö Индöдыс вынсялö сійöс официальнöя йöзöдан лунсянь дас лун бöрын.  

Вöр вöдитан проектъяслысь  канму экспертиза 

нуöдöм серти канму услуга сетан 
административнöй уджаланарт 
I. Панас

1. Вöр вöдитан проектъяслысь  канму экспертиза нуöдöм серти канму услуга (водзö – канму услуга) сетан административнöй уджаланарт урчитö Коми Республикаса вöр комитетлысь (водзö – Комитет) административнöй процедураяс (вöчöмторъяс) кадколастсö да сьöрсьöн-бöрсьöн мунанногсö, Комитетса юкöнъясын чина йöз да Комитет веськӧдлӧмувса Коми Республикаса канму учреждениеяс (водзö – лесничествояс) костын öтув уджалан пöрадок, а сідзжö вöр вöдитан проектъяслысь  канму экспертиза нуöдöм серти (водзö – экспертиза) уджмогъяс олöмö пöртігöн Комитетлысь торъя йöзкöд да юридичсекöй кывкутысьяскöд öтув уджалöмсö. 
2. Канму услуга сетöм вылö шыöдчысьясöн лоöны йöз, кодъяслы вöр участокъяссö урчитöм пöрадок серти сетöма пыр кежлö (кад урчиттöг) вöдитчöмö либö кöртымö (водзö – шыöдчысьяс). 

Шыöдчысьяслöн нимсянь канму услуга босьтöм могысь шыöдчигöн вермасны лоны йöз, кодъяслöн эм татшöм инöдыс Россия Федерацияса оланпастэчас серти либö кодъяслы шыöдчысьясöн сетöма лöсялана уджмогъяссö Россия Федерацияса оланпастэчасöн урчитöм пöрадок серти (водзö – уполномочитöм петкöдлысьяс).

3. Канму услуга сетöм йылысь юöртан пöрадок:

Комитетлöн инпас: 167982, Сыктывкар, Интернациональ​нöй ул., 108 А к., витöд судта;

Комитетлöн да лесничествояслöн уджалан кад: выльлун - четверг – 8.45-сянь 18.00-öдз, пекнича – 8.45-сянь 16.45-öдз, шойччан кост 13.00-сянь 14.00-öдз;

Комитетын юöр сетан телефонъяс: 8(8212) 20-57-87 (водзвежöс), 8(8212) 20-57-99 да 8(8212) 20-57-98 (канму вöр реестр да вöрöн вöдитчöм котыртан юкöн), 8(8212) 20-57-90 да 8(8212) 20-57-91 (вöрлысь быдтöм котыртан да вöрса муясöн вöдитчан юкöн);

йитöд кутан юöрсö, Комитетса юрнуöдысьлысь, юрнуöдысьöс вежысьяслысь, юралысь бухгалтерлысь овъяссö, нимъяссö, вичъяссö сiдзжö индöма Комитетлöн юöртана-телекоммуникационнöй «Öтуввезса» komitet_lesov@rkomi.ru официальнöй сайтын;

Комитетлöн электроннöй пошта инпас: komitet_lesov@rkomi.ru.

4. Комитетлöн инпас, уджалан график йылысь, канму услуга сетöм кузя юöр тöдмалан пöрадок йылысь, канму услуга сетанног йылысь юöр сетöны:

1) шыöдчысьлöн (сiйöс уполномочитöм петкöдлысьлöн) веськыда Комитетö (канму вöр реестр да вöрöн вöдитчöм котыртан юкöнö, вöрлысь быдтöм котыртан да вöрса муясöн вöдитчан юкöнö) сёрниöн волiгöн;

2) телефон связь (телефонъяс серти, кутшöмъясöс индöма тайö Административнöй уджаланартлöн 3 пунктын), факсимильнöй связь да электроннöй пошта средствоясöн вöдитчöм отсöгöн;

3) Комитетлöн юöртана стендын;

4) юöртана-телекоммуникационнöй «Öтуввезын»: Комитетлöн www.komles.rkomi.ru офици​альнöй сайтса «Административнöй уджаланартъяс» юкöдлöн «Вынсьöдöм административнöй уджаланартъяс» содтöдын, Коми Республикаса канму да муниципальнöй услугаяс (могъяс) pgu.rkomi.ru порталын да Канму да муниципальнöй услугаяс (могъяс) öтувъя www.gosuslugi.ru порталын;

4) пошта пыр (шыöдчысьяслöн гижöда шыöдчöмъяс серти).

4.1. Телефонъяс вылö да шыöдчысьяслöн волöмöн шыöдчöмъяс вылö вочавидзигöн Комитетса специалистъяс тыр-бура да вежавидзöмöн юöртöны шыöдчысьяслы коланаторъяссö. Телефон вылö вочавидзöмсö заводитöны Комитетса юкöнлысь, кытчö звöнитiс шыöдчысь, ним висьталöмсянь, Комитетса специалистлысь, кодi вочавидзис телефон вылö, ов, ним, вич да чин юöртöмсянь. Кор Комитетса специалист, кодi вочавидзис телефон вылö, оз вермы ачыс вочавидзны пуктöм юалöмъяс вылас, телефон пыр сёрнитны сетöны Комитетса юкöнлöн начальниклы либö Комитетса юрнуöдысьлы.  

4.2. Кор юöрла либö консультируйтöмла шыöдчöны гижöмöн, тшöтш и электроннöя шыöдчöмöн (водзö – гижöда шыöдчöм), вочакывсö сетöны индöм шыöдчöмсö Комитетын пасъян кадпассянь 30 календарнöй лунöн шыöдчысьлöн инпас серти, мый индöма гижöда шыöдчöмас. Гижöда шыöдчöм вылö вочакывсö сетöны делöвöй письмööн Комитетса специалистлысь, кодi дасьтiс вочакыв баласö, ов, ним да вич, телефон номер индöмöн. Гижöда шыöдчöм вылö вочакывсö кырымалö Комитетса юрнуöдысь. 

Гижöда шыöдчöмсö быть пасйöны сылöн Комитетö воан лунсянь öти уджалан лунöн. 

4.3.
Комитетлöн юöртана стендын да Комитетлöн юöртана-телекоммуникационнöй «Öтуввезса» официальнöй сайтын юöрысь öтдор, мый индöма тайö Административнöй уджаланартлöн 4 пунктса медводдза абзацын, иналöны сiдзжö татшöм юöр:

а) Комитетлöн тайö Административнöй уджаланартлысь текстö;

б) канму услуга сетöмлысь блок-схема да канму услуга сетан пöрадоклысь дженьыд гöгöрвоöдöм;

в)
 канму услуга сетöм могысь колана документ лыддьöг;

г) шыöдчöмъяслысь балаяссö.

II. Канму услуга сетан стандарт

5.
Каму услуга ним: вöр вöдитан проектъяслысь канму экспертиза нуöдöм.

6. Канму услугасö сетö Комитет.

Комитетын лӧсьöдöны вöр вöдитан проектлысь канму экспертиза нуöдöм серти экспертнöй комиссия (водзö – экспертнöй комиссия). Экспертнöй комиссиялысь составсö да экспертнöй комиссия йылысь положениесö вынсьöдöны Комитетса тшöктöдöн да иналöны Комитетлöн юöртана-телекоммуникационнöй «Öтуввезса» официальнöй сайтын найöс вынсьöдан кадпассянь 3 лунöн. 

Канму услуга сетöмын участвуйтöны лесничествояс, кутшöмъяслöн мутас вылын вöдитчöны вöрöн вöр вöдитан проект серти. 

Шыöдчысьясöс оз позь тшöктöдны канму услуга босьтöм могысь шыöдчыны мыйöнкö канму мукöд органö да организацияясö, тшöтш и сöгласуйтöмъяс босьтöм могысь, сэтшöм услугаяс босьтöмысь кындзи, кутшöмъясöс пыртöма канму услугаяс сетöм могысь колана да быть вöчана услугаяс лыддьöгö, мый вынсьöдöма  Коми Республикаса Веськöдлан котырöн.

7. Экспертизалöн мог – донъявны вöр вöдитан проектлысь лесничестволöн вöр овмöс регламентлы, Коми Республикаса вöр планлы да Россия Федерацияса оланпастэчаслы лöсяланлунсö (лöсявтöмлунсö).

8. Каму услуга сетöмлöн тöдчана бöртас – экспертизалысь кывкöртöд сетöм. 

9. Канму услуга сетан кадколаст.

Вӧр вӧдитан проектлы экспертиза нуӧдсьӧ тайӧ Уджаланартлӧн 11 пунктын индӧм экспертиза нуӧдӧм вылӧ документъяс Комитетӧ воан лунсянь 30 лун чӧжӧн. Экспертиза нуöдан кадколаст вермасны нюжöдны Комитетлöн тшöктöд серти, вöр вöдитан проектлöн пытшкöслун вылö видзöдöмöн, но 10 лунысь оз дырджык кежлö. 

10. Канму услуга сетöны та серти:

1) Россия Федерацияса Оланподув (Российскöй газет, 1993, öшым тöлысь 25 лун; Россия Федерацияса оланпастэчаслöн собрание, 2009, 1 №, 1 ст., 2 ст.);

2) Коми Республикаса Оланподув (Коми Республикаса Медвылыс Сöветлöн индöд-тшöктöмъяс, 1994, 2 №, 21 ст.);

3) 2006 во öшым тöлысь 4 лунся 200-ФЗ №-а Россия Федерацияса вöр кодекс (Россия Федерацияса оланпастэчаслöн собрание, 2006, 50 №, 5278 ст.; 2008, 20 №, 2251 ст.; 30 №, 3597 ст., 3599 ст., 3616 ст.; 52 №, 6236 ст.; 2009, 11 №, 1261 ст.; 29 №, 3601 ст.; 30 №, 3735 ст.; 52 №, 6441 ст.; 2010, 30 №, 3998 ст.; 2011, 1 №, 54 ст.; 25 №, 3530 ст.; 27 №, 3880 ст.; 29 №, 4291 ст.; 30 №, 4590 ст.; 48 №, 6732 ст.; 50 №, 7343 ст.);

4) «Россия Федерацияса вöр кодекс уджöдны заводитöм йылысь» 2006 во öшым тöлысь 4 лунся 201-ФЗ №-а Федеральнöй оланпас (Россия Федерацияса оланпастэчаслöн собрание, 2006, 50 №, 5279 ст.; 2007, 31 №, 4014 ст.; 2008, 20 №, 2251 ст.; 30 №, 3597 ст., 3599 ст.; 2009, 11 №, 1261 ст.;  19 №, 2283 ст.; 52 №, 6441 ст., 6455 ст.; 2011, 1 №, 54 ст.; 19 №, 2716 ст.; 30 №, 4570 ст., 4590 ст.; 49 №, 7043 ст.; 51 №, 7448 ст.);

5) «Россия Федерацияса гражданалысь шыöдчöмъяс видлалан пöрадок йылысь» 2006 во ода-кора тöлысь 2 лунся 59-ФЗ №-а Федеральнöй оланпас (Россия Федерацияса оланпастэчаслöн собрание, 2006, 19 №, 2060 ст; 2010, 27 №, 3410 ст.; 31 №, 4196 ст.);

6) «Канму да муниципальнöй услугаяс сетöм котыртöм йылысь» 2010 во сора тöлысь  27 лунся 210-ФЗ №-а Федеральнöй оланпас (Россия Федерацияса оланпастэчаслöн собрание, 2010, 31 №, 4179 ст.; 2011, 15 №, 2038 ст.; 27 №, 3873 ст., 3880 ст.; 29 №, 4291 ст.; 30 № (1 юкöн), 4587 ст.; 49 № (5 юкöн), 7061 ст.);

7) «Вöр вöдитан проектлысь тэчас да сiйöс дасьтан пöрадок вынсьöдöм йылысь» Россия Федерацияса видз-му овмöс министерстволöн 2010 во урасьöм тöлысь 8 лунся 32 №-а тшöктöд (Олöмö пöртысь власьт федеральнöй органъяслöн нормативнöй актъяс бюллетень, 2010, 20 №);

8) «Вöр вöдитан проектлысь канмусянь да муниципальнöй экспертиза пöрадок вынсьöдöм йылысь» Россия Федерацияса вöр-ва ресурсъяс министерстволöн 2007 во ода-кора тöлысь 14 лунся 125 №-а тшöктöд (Олöмö пöртысь власьт федеральнöй органъяслöн нормативнöй актъяс бюллетень, 2007, 26 №);

9) «Коми Республика мутасын вöр йитöдъяс регулируйтöм йылысь» Коми Республикаса 2006 во öшым тöлысь 27 лунся 136-РЗ №-а оланпас (Коми Республикаса канму власьт органъяслöн индöд-тшöктöмъяс, 2007, 4 №, 4766 ст.; 6 №, 4843 ст.; 8 №, 4932 ст., 4986 ст., 11(1) №, 5148 ст.; 12(3) №, 5355 ст.; 2008, 2 №, 9 ст.; 6 №, 279 ст.; 9(1) №, 397 ст.;  11 №, 616 ст.; 2008, 7 №, 78 ст.; 11 №, 186 ст.; 21 №, 368 ст.; 33 №, 617 ст.; 2010, 24 №, 571 ст.; 2011, 23 №, 602 ст.);

10)  «Административнöй уджаланартъяс дасьтöм да вынсьöдöм йылысь» Коми Республикаса Веськöдлан котырлöн 2011 во вöльгым тöлысь 29 лунся 532 №-а шуöм (Коми Республикаса канму власьт органъяслöн индöд-тшöктöмъяс, 2011, 51 №, 1521 ст.);

11)  «Коми Республикаса вöр комитет йылысь» Коми Республикаса Веькöдлан котырлöн 2012 во урасьöм тöлысь 3 лунся 25 №-а шуöм  (Коми Республикаса канму власьт органъяслöн индöд-тшöктöмъяс, 2012, 4 №, 95 ст.).

11. Канму услуга босьтöм могысь шыöдчысь вайö Комитетö ачыс либö уполномочитöм петкöдлысь пыр либö пошта пыр ыстöмöн, либö электроннöя татшöм документъяс (водзö – экспертиза нуöдöм вылö документъяс):

1) гижöда шыöдчöм, кöнi индыссьöны:

шыöдчысь йылысь юöръяс (тырвыйö да дженьдöдöм ним, юридическöй да збыльвывса инпас, банкса реквизитъяс – юридическöй кывкутысьлы, ов ним, вич, олан места инпас, мортöс эскöдысь документысь юöръяс - гражданинлы либö ас вылö уджалысьлы);

кöртым йылысь либö вöр участокöн пыр кежлö (кад урчиттöг) вöдитчан право йылысь сёрнитчöмлöн кадпас, пасъян номер;

вöр участоклöн меститчанін, площадь, вöрöн вöдитчан сикас да кадколаст;

Шыöдчöмлысь ылöса формасö вайöдöма тайö Административнöй уджаланарт дорö 1 №-а содтöдын;

2) «Вöр вöдитан проектлысь тэчас да сiйöс дасьтан пöрадок вынсьöдöм йылысь» Россия Федерацияса видз-му овмöс министерстволöн 2010 во урасьöм тöлысь 8 лунся 32 №-а тшöктöд серти вöчöм вöр вöдитан проектлöн 3 (куим) экземпляр печатайтöмöн да 1 (öти) экземпляр электроннöя.

12. Комитетлы оз позь корны шыöдчысьöс вайны документъяс да сетны юöр либö вöчны мукöдтор, мый сетöмсö либö вöчöмсö абу урчитöма канму услуга сетiгöн артмысь йитöдъяс регулируйтысь нормативнöй инöда актъясöн.

Комитетлы оз позь корны шыöдчысьöс вайны документъяс да сетны юöр, мыйясöн Россия Федерацияса нормативнöй инöда актъяс, Коми Республикаса нормативнöй инöда актъяс, муниципальнöй инöда актъяс серти вöдитчöны Комитет, канму мукöд орган, меставывса асвеськöдлан органъяс да (либö) канму органъяслöн да меставывса асвеськöдлан органъяслöн ведомствоувса организацияяс, мыйяс участвуйтöны канму услугаяс сетöмын, тайö Административнöй уджаланартлöн 11 пунктын индöм документъясысь кындзи.

13. Экспертиза нуöдöм вылö документъяс босьтны öткажитан подувъяс абуöсь. 

Канму услуга сетны дугöдлан подувъяс абуöсь.

Канму услуга сетны öткажитан подулöн лоö экспертиза нуöдöм вылö документъяслöн комплекттöмлуныс, сы лыдын шыöдчöмын юöръяслöн, мыйяс индöма тайö Административнöй уджаланартлöн 11 пунктса 1 пунктулын, абутöмлуныс .

14. Канму услугасö сетöны дон босьттöг.

      15. Канму услуга сетöмла шыöдчигöн да канму услуга сетöмлысь бöртас босьтiгöн öчередьын меддыр виччысян кад оз вермы лоны 30 минутысь унджык. 

      16. Экспертиза нуöдöм вылö документъяссö быть пасйöны налöн Комитетö воöмсянь öти уджалан лунöн. 

Электроннöй шыöдчöмъяс воöны Комитетö öтув вöдитчан юöртана системаясті Комитетлöн юöртана-телекоммуникационнöй «Öтуввезса» официальнöй сайт (www.komles.rkomi.ru) пыр Комитетлöн электроннöй пошта инпас серти (komitet_lesov@rkomi.ru) Коми Республикаса канму да муниципальнöй услугаяс (могъяс) портал (pgu.rkomi.ru)  да Канму да муниципальнöй услугаяс (могъяс) öтувъя портал (gosuslugi.ru) пыр.

Канму услуга сетöм йылысь шыöдчöмъяслысь (экспертиза нуöдöм вылö документъяслысь) электроннöй пошта вылö воöмсö быд лун прöверитö специалист, коді кывкутö Комитетын делопроизводствоысь.

Электроннöй шыöдчöмсö (сы лыдын экспертиза нуöдöм вылö документъяссö) печатайтöны налöн Комитетö воан лунсянь 1 уджалан лунысь оз сёрджык да водзö наöн уджалöны тайö Административнöй уджаланарт серти. 

17. Корöмъяс канму услуга сетан жыръяс дорö, виччысянiн дорö, канму услуга сетöм йылысь запросъяс гижанiнъяс дорö, юöртана стендъяс дорö, кытчö пыртöма шыöдчöмъяс гижан ногъяссö да быд канму услуга сетöм вылö колана документ лыддьöг:

1) зданиелöн, кытчö Комитет меститчö, пыранінö öшöдöны Коми Республикаса канму кывъяс вылын Комитет нима пöвтор;

2) шыöдчысьясöс примитöны Комитетлöн торъя жыръясын, кутшöмъясöс могмöдöны пöвторъясöн наын кабинет номеръяс, канму услуга сетöмысь кывкутысь юкöнлысь ним индöмöн, улöсъясöн, пызанъясöн. Пызанъяс вылын эм гижсян бумага да гижсян кöлуй (шарикöвöй ручкаяс). Специалистлысь уджалан местасö оборудуйтöны колана юöртан даннöйяс базаясö пырны позянлуна, печатайтан да сканируйтан устройствояса персональнöй компьютерöн.

Шыöдчысьясöс примитанінъяссö оборудуйтöны сэтшöм ногöн, медым вермытöмъяс, тшöтш и креслö-кöляскаöн вöдитчысьяс, вермисны ветлыны мытшöдтöг. 

Инъяс, кöні граждана виччысьöны примитöмнысö, оборудуйтöны пöжарысь видзчысян системаöн, медводдза медицина отсöг сетан средствоясöн, юан ваöн, öтчыдъя стöканъясöн;

3) юöр босьтöм да документъяс гижны позянлун  могысь шыöдчысьяслы вичмöдöны улöсъяса, пызанъяса инъяс;

4) виччысьöм вылö шыöдчысьяслы вичмöдöны улöсъяса инъяс. Канму услуга сетанiнъясын быть эмöсь öтув вöдитчанiнъяс (асмогасянiнъяс) да волысьяслысь вылыс паськöм видзанiнъяс, кутшöмъясö позяна веськавны;

5) Комитетлöн юöртана стендö пыртöны канму услуга сетан пöрадок йылысь юöр, Комитетлöн инпас да уджалан график, юöр сетан телефонъяс йылысь, Комитетлöн электроннöй пошта инпас йылысь юöръяс, гижöда шыöдчöмлысь ылöса формасö, примитанінъяс, а сідзжö примитöм могысь урчитöм лунъяс да часъяс йылысь юöр.

18.  Канму услуга сибаланлун да качество петкöдласъяс:

	Петкöдласъяс
	Мурталан единица
	Петкöдласлöн норматив вежöртас

	Сибаланлун петкöдласъяс

	Вöр вöдитан проектъяслысь канмусянь экспертиза нуöдöм серти канму услуга электроннöя босьтны позянлун (канму услугаяс электроннöя сетöм вылö вуджан тшупöдъяс серти)
	эм/абу
	эм

	Канму услуга сетанног йылысь юöр босьтны позянлун, тшöтш и юöртана-коммуникационнöй технологияяс отсöгöн 
	эм/абу
	эм

	Качество петкöдласъяс

	Вöр вöдитан проектъяслысь канмусянь экспертиза нуöдöм серти канму услуга сетöм вылö шыöдчöмъяслöн öтув лыдын ас кадö сетöм экспертиза кывкöртöдъяслöн удельнöй сьöкта 
	%
	100

	Вöр вöдитан проектъяслысь канмусянь экспертиза нуöдöм серти канму услуга сетöм вылö шыöдчöмъяслöн öтув лыдын подулалöм норасьöмъяслöн удельнöй сьöкта  
	%
	0

	Канму услуга сетiгöн шыöдчысьлöн чина йöзкöд йитчöм лыд  
	единицаяс
	2-ысь абу унджык (канму услуга сетöмла шыöдчигöн)

1-ысь абу унджык (канму услуга сетöмлысь бöртас босьтiгöн)

	Канму услуга сетiгöн шыöдчысьлöн чина йöзкöд йитчöмъяслöн кузьта 
	минутаяс 
	30 минутысь абу дырджык


III. Административнöй  процедураяс

тэчас, сьöрсьöн-бöрсьöн мунöм да вöчан кадколаст, найöс вöчан пöрадок дорö корöмъяс, на лыдын электроннöя административнöй процедураяс вöчöмлöн аслыспöлöслунъяс

19. Канму услуга сетöмö пырöны татшöм административнöй процедураяс:

1) экспертиза нуöдöм вылö документъяс босьтöм да пасйöм;

2) экспертиза нуöдöм вылö документъяслысь комплектлунсö видлалöм, сы лыдын шыöдчöмын юöръяслысь, мыйяс индöма тайö Административнöй уджаланартлöн 11 пунктса 1 пунктулын, эмлунсö видлалöм;

3) экспертиза нуöдöм, экспертизалысь кывкöртöд Комитетöн вынсьöдöм;

4) экспертизалысь кывкöртöд сетöм.

Канму услуга сетöмлысь блок-схемасö вайöдöма тайö Административнöй уджаланарт дорö 2 №-а содтöдын.

20. Экспертиза нуöдöм вылö документъяс босьтöм да пасйöм.

20.1. Административнöй процедура заводитöм вылö подулöн лоö экспертиза нуöдöм вылö документъяслöн, мыйяс индöма тайö Административнöй уджаланартлöн 11 пунктын, воöм. 

20.2. Канму услугала шыöдчан лунöн лыддьыссьö экспертиза нуöдöм вылö документъяссö Комитетын пасъян кадпас.  

20.3. Экспертиза нуöдöм вылö документъяссö колö пасйыны Комитетын налöн Комитетö воан лунсянь öти уджалан лунöн да экспертиза нуöдöм вылö документъяссö пасъян лунö найöс мöдöдöны Комитетса юрнуöдысьлы. Комитетса юрнуöдысь экспертиза нуöдöм вылö документъяс пасъян лун бöрся лунысь оз сёрджык сетö индöм документъяссö кывкутысь юкöнъясö: 

1) Россия Федерацияса вöр кодекслöн 43 – 45 статьяяс подув вылын вöрöн вöдитчан сикасъяс серти вöр вöдитан проектъяс – Комитетлöн вöрлысь быдтöм котыртан да вöрса муясöн вöдитчан юкöнö;

2) вöрöн вöдитчан мукöд сикас серти вöр вöдитан проектъяс - Комитетлöн канму вöр реестр да вöрöн вöдитчöм котыртан юкöнö.

Шыöдчысьлы, кодi сетiс экспертиза нуöдöм вылö документъяс, сетöны найöс босьтöм йылысь гижсьöг, сетöм документ лыддьöг да налысь Комитетö воан кадпас индöмöн. Гижсьöгсö сетöны веськыда приём дырйи (шыöдчысьлöн либö сiйöс петкöдлысьлöн волöмöн шыöдчигöн). Экспертиза нуöдöм вылö документъяссö пошта связь юкöнъяс, электроннöй пошта  пыр ыстiгöн гижсьöгсö оз сетны. Документъяслöн, мыйяс ыстiсны пошта связь юкöнъяс, электроннöй пошта  пыр, сетан кадпасöн лыддьыссьö тайö Административнöй уджаланартлöн 20.3 пункт серти найöс Комитетын пасъян кадпас. 

20.4.
Процедуралöн бöртас: экспертиза нуöдöм вылö документъяссö босьтöма, пасйöма да мöдöдöма кывкутысь юкöнö.

21. Экспертиза нуöдöм вылö документъяс видлалöм.

21.1.
Административнöй процедура заводитöм вылö подулöн лоö экспертиза нуöдöм вылö документъяслöн кывкутысь юкöнö воöм. 

Кывкутысь юкöнса начальник экспертиза нуöдöм вылö документъяслöн юкöнö воан кадпассянь öти уджалан лунöн сетö найöс юкöнса уджалысь–экспертнöй комиссияса кывкутысь секретарлы (водзö – кывкутöмöн вӧчысьлы). 

21.2. Кывкутöмöн вöчысь юкöнса начальниксянь экспертиза нуöдöм вылö документъяс босьтан лунсянь 1 уджалан лунöн видлалö налысь комплектлунсö (шыöдчöмлöн эмлун, вöр вöдитан проектлöн 3 экземпляр печатайтöмöн да 1 (öти) экземпляр электроннöя, шыöдчöмын юöръяслöн, мыйяс индöма тайö Административнöй уджаланартлöн 11 пунктса 1 пунктулын, эмлун). 

Кор сетöма экспертиза нуöдöм вылö комплекттöм документъяс, тшöтш и сэк, кор шыöдчöмын абуöсь тайö Административнöй уджаланартлöн 11 пунктса 1 пунктулын индöм юöръясыс, шыöдчысьлы öткажитöны сетны канму услугасö, мый йылысь сылы юöртöны гижöмöн (канму услуга сетны öткажитан помкаяссö индöмöн) Комитетын экспертиза нуöдöм вылö документъяс пасъян кадпассянь 7 уджалан лунöн. Гижöда уведомлениекöд öттшöтш шыöдчысьлы бöр бергöдöны сыöн сетöм документъяссö. 

21.3. Канму услуга сетны öткажитöмыс оз кут канму услуга сетöмла выль пöв шыöдчöмысь пöрадок серти, мый урчитöма тайö Административнöй уджаланартöн.

         21.4. Процедура бöртас:

1) экспертиза нуöдöм вылö документъяссö видлалöма комплектлун серти, тшöтш и сы серти, эмöсь-ö шыöдчöмын тайö Административнöй уджаланартлöн 11 пунктса 1 пунктулын индöм юöръясыс;

2) кор экспертиза нуöдöм вылö документъясыс абу комплектынöсь, тшöтш и сэк, кор шыöдчöмын абуöсь тайö Административнöй уджаланартлöн 11 пунктса 1 пунктулын индöм юöръясыс, шыöдчысьöс гижöмöн тöдмöдöма канму услуга сетны öткажитöмнас (тайö öткажитöмлысь помкаяссö индöмöн), сетöм документъяссö шыöдчысьлы бöр бергöдöма. 

22. Экспертиза нуöдöм, экспертизалысь кывкöртöд вынсьöдöм.

22.1. Административнöй процедура заводитöм вылö подулöн лоö документъяслöн комплектлунлы лöсялöмыс, мый урчитöма тайö Административнöй уджаланартлöн 11 пунктын, тшöтш и тайö Административнöй уджаланартлöн 11 пунктса 1 пунктулын индöм юöръяслöн шыöдчöмын эмлуныс. 

Кор экспертиза нуöдöм вылö документъяссö сетöма тырвыйö, тшöтш и сэк, кор шыöдчöмын эмöсь тайö Административнöй уджаланартлöн 11 пунктса 1 пунктулын индöм юöръясыс, кывкутöмöн вöчысь мöдöдö сöгласуйтны вöр вöдитан проектсö кадколаст, мый индöма документъяслысь комплектлунсö видлалöм вылö тайö Административнöй уджаланартлöн 21.2 пунктулын, колян лунсянь öти уджалан лунöн: 
1) Комитетлöн канму вöр реестр да вöрöн вöдитчöм котыртан юкöнкöд;
2) Комитетлöн вöрлысь быдтöм котыртан да вöрса муясöн вöдитчан юкöнкöд;

3) Комитетлöн федеральнöй канму вöр дöзьöр (вöр видзöм), вöръясын пöжарысь федеральнöй канму дöзьöр да вöръяслысь видзöм да дорйöм котыртан юкöнкöд; 

4) лесничествокöд (вöрöн вöдитчöм сикасъяс серти, вöрöн вöдитчöм сикасъясысь кындзи, кутшöмъясöс индöма Россия Федерацияса вöр кодекслöн 43-45 статьяясын), кодлöн мутасын инасьö вöр участок, кутшöмöс шыöдчысьлы сетöма кöртымö либö пыр кежлö (кад урчиттöм) вöдитчан право серти. 

Та дырйи тайö пунктса мöд абзацын индöм кадколастын вöр вöдитан проектлысь 1 печатайтöм экземплярсö мöдöдöны сöгласуйтöм вылö быд юкöнö, электроннöя – лесничествоö. 


Юкöнъяс да лесничествояс наöн вöр вöдитан проект босьтан лунсянь 15 календарнöй лунысь оз дырджык кадколастö сöгласуйтöны вöр вöдитан проектъяссö либö сетöны пасйöгъяс да мöдöдöны лöсялана сöгласуйтöмъяссö (пасйöгъяссö) кывкутöмöн вöчысьлы.

22.2. Кывкутöмöн вöчысь сетö экспертнöй комиссияса веськӧдлысьлы вöр вöдитан проектсö да сы бердса индöм сöгласуйтöмъяссö (пасйöгъяссö) вöр вöдитан проектлысь экспертиза нуöдöм могысь вöр вöдитан проектъяс серти сöгласуйтöмъяс (пасйöгъяс) юкöнъясысь да лесничествоысь босьтан лун бöрся öти уджалан лунöн.

22.3. Экспертнöй комиссия уджалö Комиссия йылысь положение серти, мый Комитет вынсьöдiс тайö Административнöй уджаланартлöн 6 пункт серти.

22.4. Экспертнöй комиссиялысь помшуöмсö оформитöны экспертиза кывкöртöдöн сы йылысь, мый вöрöн вöдитчöм, сiйöс видзöм, дорйöм да рöдмöдöм серти мероприятиеясыс, кутшöмъясöс урчитöма вöр вöдитан проектöн, лöсялöны (оз лöсявны) вöр вöдитан могъяслы да сикасъяслы, лесничествоса вöр овмöс регламентлы, Коми Республикаса вöр планлы, Россия Федерацияса оланпастэчаслы, да вынсьöдöны Комитетса тшöктöдöн документъяслöн, мыйясöс индöма тайö Административнöй уджаланартлöн 22.2 пунктулын, экспертнöй комиссияса веськӧдлысьлы (кор сiйö абу, веськӧдлысьöс вежысьлы) воан лунсянь 5 уджалан лунöн. 

Экспертизалöн кывкöртöдыс вермас лоны ошканаöн либö кулитанаöн.  Экспертиза кывкöртöдсö быть кырымалöны комиссияса кызвын членыс. 

22.5.
Экспертизалысь ошкана кывкöртöдсö оформитöны, кор вöрöн вöдитчöм, сiйöс видзöм, дорйöм да рöдмöдöм серти мероприятиеясыс, кутшöмъясöс урчитöма вöр вöдитан проектöн, лöсялöны вöр вöдитан могъяслы да сикасъяслы, лесничествоса вöр овмöс регламентлы, Коми Республикаса вöр планлы, Россия Федерацияса оланпастэчаслы.

Экспертизалöн ошкана кывкöртöдын абуöсь пасйöгъяс. Кывкöрталöмъясын вермасны лоны шыöдчысьлы вöзйöмъяс. 

Экспертиза кывкöртöдсö быть кырымалöны комиссияса кызвын членыс. 

Ошкана кывкöртöдын индöны сылысь выналан кадколастсö. Ошкана кывкöртöдлысь выналан кадколастсö урчитöны вöр вöдитан проектлöн выналан кадколаст кежлö. 

22.6.
Экспертизалысь кулитана кывкöртöдсö оформитöны, кор вöрöн вöдитчöм, сiйöс видзöм, дорйöм да рöдмöдöм серти мероприятиеясыс, кутшöмъясöс урчитöма вöр вöдитан проектöн, оз лöсявны вöр вöдитан могъяслы да сикасъяслы, лесничествоса вöр овмöс регламентлы, Коми Республикаса вöр планлы, Россия Федерацияса оланпастэчаслы.

Экспертнöй кмиссиялöн заседание вылын экспертизалысь кулитана кывкöртöдсö оформитöны тшöтш и сэк, кор Комитетса кöть öти юкöн либö лесничество лöсьöдiсны вöр вöдитан проект серти пасйöгъяс. 

Экспертизалöн кулитана кывкöртöдын быть эмöсь пасйöгъяс, мыйяс лоисны подулöн вынсьöдны экспертнöй комиссиялысь кулитана кывкöртöдсö, да вöр вöдитан проектсö лöсялöмöн бурмöдны коланлун йылысь индöд.

22.7. Вöр вöдитан проектö пыртан вежсьöмъяс да содтöдъяс серти быть колö нуöдны экспертиза корöмъяс серти, кутшöмъясöс урчитöма «Вöр вöдитан проектлысь канмусянь да муниципальнöй экспертиза пöрадок вынсьöдöм йылысь» Россия Федерацияса вöр-ва ресурсъяс министерстволöн 2007 во ода-кора тöлысь 14 лунся 125 №-а тшöктöдлöн 15 пунктöн да тайö Административнöй уджаланартöн. 

     22.8. Административнöй процедура меддыр вöчан кадколаст экспертиза нуöдöм вылö документъяслöн Комитетö воан лунсянь 30 лунысь абу унджык, а сэк, кор экспертиза нуöдан кадколастсö нюжöдöны, тайö Административнöй уджаланартлöн 9 пункт серти – 40 лунысь абу унджык. 

    22.9. Процедура бöртас: экспертизалысь кывкöртöдсö вынсьöдöма Комитет тшöктöдöн. 

23. Экспертизалысь кывкöртöдсö сетöм.

23.1.
Административнöй процедура заводитöм вылö подулöн лоö  экспертизалысь кывкöртöдсö Комитетöн вынсьöдöмыс. 

Экспертизалысь гижöда кывкöртöдсö сійöс Комитетöн вынсьöдöм бöрын 7 календарнöй лунöн мöдöдöны шыöдчысьлы инпас серти, мый индöма шыöдчöмын (Административнöй уджаланартлöн 11 пунктса 1 пунктув серти), либö сетöны шыöдчысьлы Комитетын кырымпас улö. 

Экспертизалысь кывкöртöдсö мöдöдöмкöд либö сетöмкöд öттшöтш шыöдчысьлы бöр бергöдöны: кор экспертизалöн кывкöртöдыс ошкана – вöр вöдитан проектлысь öти экземплярсö; кор экспертизалöн кывкöртöдыс кулитана – вöр вöдитан проектлысь став экземплярсö. 

23.2.
Кор кывкöртöдыс ошкана, экспертиза прöйдитöм йылысь пасйöдъяса вöр вöдитан проектсö да экспертизалысь бöртасъяссö вынсьöдöм йылысь Комитетлысь тшöктöдсö, экспертизалысь кывкöртöдсö Комитетöн вынсьöдан лунсянь 3 календарнöй лунöн сетöны:

1) кывкутысь юкöнö, кöні вöр вöдитан проектсö видзöны сылöн выналан кадколаст чöж (1 экземпляр печатайтöмöн да 1 экземпляр электроннöя);

2) лесничествоö (1 экземпляр печатайтöмöн).

23.3. Кор экспертизалöн кывкöртöдыс кулитана, шыöдчысь вермö бурмöдны вöр вöдитан индöм проектсö кывкöртöдын гижöм пасйöгъяс да вöзйöмъяс серти да выль пöв сетны сійöс экспертиза вылö пöрадок серти, кутшöмöс урчитöма тайö Административнöй уджаланартöн.

23.4. Экспертизаса кулитана кывкöртöдлöн мöд экземплярсö видзöны кывкутысь юкöнын.

23.5. Процедура бöртас: экспертизалысь кывкöртöдсö мöдöдöма шыöдчысьлы инпас серти либö сетöма сылы киас.  

IV. Административнöй уджаланарт збыльмöдöм бöрся видзöдан формаяс

24. Комитетса чина йöзöн тайö Административнöй уджаланартлöн положениеясö кутчысьöм да найöс олöмö пöртöм бöрся, а сідзжö Комитетлöн чина йöзöн канму услуга сетігöн помшуöмъяс примитöм бöрся быд лунся контроль нуöдö Комитетса юрнуöдысь.
Быд лунся контроль збыльмöдöны Комитетса чина йöзöн тайö Административнöй уджаланартлöн положениеясö да нормативнöй инöда мукöд актö, кутшöмъяс регулируйтöны канму услуга сетöмсö, кутчысьöмлысь да найöс олöмö пöртöмлысь прöверитöмъяс нуöдöм отсöгöн. 

Быд лунся контроль нуöдöны Комитетса чина йöзöн сетöм юöръяс подув вылын, дасьтöм документъяслысь качество, а сідзжö  электроннöй документооборот системаса даннöйяс анализирутöм подув вылын.

Быд лунся контроль тшöкыдлунсö да Комитетса чина йöзöн юöръяс, мыйяс индöма тайö пунктса коймöд абзацын, сетан пöрадоксö урчитö Комитетса юрнуöдысь Комитетлöн ас актын.

25.
Канму услуга сетöмлысь тырвыйöлунсö да качествосö прöверитöны Комитетса юрнуöдысьлöн тшöктöдъяс подув вылын.

Канму услуга сетöмлысь тырвыйöлун да качество бöрся контрольö пырöны шыöдчысьяслысь инöд торкöмъяс эрдöдöм да бырöдöм могысь прöверитöмъяс нуöдöм, шыöдчысьяслöн шыöдчöмъяс, кöні эмöсь Комитетса чина йöзлöн помшуöмъяс, вöчöмторъяс (вöчтöмторъяс) вылö норасьöмъяс, видлалöм, на серти помшуöмъяс примитöм да на вылö вочакывъяс дасьтöм.

Прöверитöмъяс вермасны лоны плана да плантöм, шыöдчысьлöн стöч шыöдчöм (норасьöм) кузя. 

Канму услуга сетöмлысь тырвыйöлунсö да качествосö плана прöверитöмъяс вöчöны öтчыдысь вонас, плантöг прöверитöмъяс – сэк, кор Комитетö воасны Комитетса чина йöзлöн вöчöмторъяс (вöчтöмторъяс) вылö лöсялана норасьöмъяс.  

Канму услуга сетöмлысь тырвыйöлунсö да качествосö плана да плантöг прöверитöмъяссö нуöдö Комитеса юрнуöдысь. 

Прöверитігöн видлавсьö ставыс, мый йитчöма канму услуга сетöмкöд, либö канму услуга сетöм серти торъя юалöмъяс. Прöверитöмлысь бöртасъяссö оформитöны справкаöн (актöн, отчётöн), кöні пасйыссьöны эрдöдöм тырмытöмторъясыс да найöс бырöдöм серти вöзйöмъяс. 

26.
Канму услуга сетігöн примитöм (вöчöм) помшуöмъясысь да вöчöмторъясысь (вöчтöмторъясысь) Комитетса чина йöзлöн кывкутöм.

Кор нуöдöм прöверитöмъяс бöрын эрдöдöма шыöдчысьяслысь инöд торкöмъяссö, мыжаясöс Россия Федерацияса оланпастэчас серти кыскöны кывкутöмö. 

Комитетса чина йöз персональнöя кывкутöны административнöй процедураяс олöмö пöртан пöрадокö да кадколастö, кутшöмъясöс урчитöма Административнöй уджаланартöн, кутчысьöмысь.

Комитетса чина йöзлысь кывкутöмсö урчитöма чина уджаланартъясын Россия Федерацияса оланпастэчаслöн корöмъяс серти.

V. Канму услуга сетан Комитетлысь, а сідзжö Комитетса чина йöзлысь, государственнöй служащöйяслысь помшуöмъяссö да вöчöмторъяссö (вöчтöмторъяссö) ёрдöдз (абу ёрдын) обжалуйтан пöрадок 

27. Шыöдчысьяслöн эм инöд ёрдöдз (абу ёрдын) обжалуйтны гижöмöн да (либö) сёрниа формаын Комитетса чина йöзлысь вöчöмторъяссö (вöчтöмторъяссö) да помшуöмъяссö, кутшöмъясöс примитöма канму услуга сетiгöн, Комитетса юрнуöдысьлы ас сёрниа приём дырйи, а сiдзжö Комитетса юрнуöдысьлы гижöда шыöдчöм (норасьöм) мöдöдöмöн, тшöтш и электроннöя Комитетлöн электроннöй пошта инпас серти.

28. Ёрдöдз обжалуйтанторйöн лоöны тайö Административнöй уджаланартлысь положениеяссö торкöмъяс. 

29. Ёрдöдз обжалуйтан процедура заводитöм вылö подулöн  лоö шыöдчысьсянь гижöда шыöдчöмлöн (норасьöмлöн), тшöтш и электроннöя, Комитетö воöм, а сiдзжö шыöдчысьлöн сёрниа норасьöм Комитетса юрнуöдысьлöн ас сёрниа приём дырйи. 

30. Гижöда норасьöмын индыссьöны:

1) канму услуга сетан органлöн ним, либö  канму услуга сетан органын чина мортлöн ним, кодъяслысь помшуöмъяссö да вöчöмторъяссö (вöчтöмторъяссö) обжалуйтöны;

2) шыöдчысьлöн ов, ним, вич (бöръяыс – эм кö);

3)  электроннöй пошта инпас (эм кö) да пошта инпас – шыöдчöм (норасьöм) вылö вочакыв ыстöм могысь;

4) шыöдчöмлöн (норасьöмлöн) видлалантор;

5) канму услуга сетан органлöн либö канму услуга сетан органын чина мортлöн обжалуйтан помшуöмöн да вöчöмторйöн (вöчтöмторйöн) шыöдчысьлöн абу сöгласитчан подувъяс;

6) кырымпас, кадпас.

Гижöда норасьöмлысь ылöса формасö вайöдöма тайö Административнöй уджаланартлöн 3 №-а содтöдын. 

31. Норасьöмöн сёрнитны позьö Комитетса юрнуöдысьлöн ас сёрниа приём дырйи.

Сёрниа норасьöмлысь сюрöссö, а сiджö сёрниа норасьöмöн шыöдчысь йылысь юöръяссö пасйöны ас сёрниöн примитан карточкаын. Кор сёрниа шыöдчöмын пасйöм фактъясыс да лоöмторъясыс абу вензянаöсь да найöс оз ков содтöд видлавны, сэки шыöдчысьлöн сöгласие серти ас сёрниа приём дырйи вочакывсö сетöны сёрнитöмöн, та йылысь гижöны ас сёрниöн примитан карточкаын. 

Став мукöд дырйи сетöны гижöда вочакыв норасьöмын пасйöм юалöмъяс серти.

32. Гижöда шыöдчöмсö (норасьöмсö), тшöтш и электроннöйсö, быть колö пасйыны Комитетын шыöдчöмлöн (норасьöмлöн) Комитетö воан лунсянь öти уджалан лунöн да видлавны кадколастö, кутшöмöс урчитöма «Канму да муниципальнöй услугаяс сетöм котыртöм йылысь» Федеральнöй оланпаслöн 112 статьяöн. 

33. Шыöдчöм (норасьöм) сюрöс серти вочакыв оз сетсьы сэк, кор:

1) гижöда шыöдчöмын абу пасйöма шыöдчöм ыстысь мортлысь овсö да инпассö (юридическöй кывкутысьлысь нимсö да меститчанін инпассö, кор шыöдчöмсö (норасьöмсö) сетö юридическöй кывкутысь), мый серти колö ыстыны вочакывсö;

2) шыöдчöмын (норасьöмын) обжалуйтöны ёрдлысь помшуöм. Та дырйи Комитетын шыöдчöм (норасьöм) пасъян лунсянь сизим лунöн индöм шыöдчöмсö (норасьöмсö) бöр бергöдöны шыöдчысьлы ёрдлысь тайö помшуöмсö обжалуйтан пöрадок гöгöрвоöдöмöн;

3) шыöдчöмын (норасьöмын) эмöсь ёрччана либö увтыртана кывъяс, чина йöзлöн, а сiдзжö сылöн семьяö пырысьяслöн олöмлы, дзоньвидзалунлы да эмбурлы грöзитöм. Комитетлöн эм инöд кольны норасьöмсö сыын пасйöм юалöмъяс вылö вочакывтöг да юöртны норасьöм ыстысь шыöдчысьлы, мый оз позь лёкланьö бергöдны инöд, татшöм шыöдчöмсö (норасьöмсö) пасъян лунсянь вит лунöн;

4) гижöда шыöдчöмсö (норасьöмсö) оз позь лыддьыны, та йылысь индöм шыöдчöмсö (норасьöмсö) пасъян лунсянь сизим лунöн юöртöны шыöдчöм (норасьöм) ыстысь шыöдчысьлы, сылöн овйыс да пошта инпасыс кö лыддянаöсь;

5) гижöда шыöдчöмын (норасьöмын) эм юалöм, мый вылö шыöдчöм (норасьöм) ыстысь шыöдчысьлы унаысь нин вöлi сетлöма гижöмöн вочакыв водзынджык мöдöдлöм шыöдчöмъяскöд (норасьöмъяскöд) йитöдын, да та дырйи шыöдчöмын (норасьöмын) абу вайöдöма выль подувъяс либö лоöмторъяс. Комитетса юрнуöдысь вермö примитны öчереднöй шыöдчöмлöн подувтöм да шыöдчыськöд тайö юалöм серти письмöасьöм дугöдöм йылысь помшуöм, пасйöм шыöдчöмсö (норасьöмсö) да водзынджык мöдöдöм шыöдчöмъяссö (норасьöмъяссö) кö ыстылiсны öти и сійö жö органö либö öти и сійö жö чина мортлы. Тайö помшуöмсö юöртöны шыöдчысьлы шыöдчöм (норасьöм) пасъян лунсянь вит лунöн;

6) шыöдчöмын (норасьöмын) пасйöм юалöм серти вочакывсö оз позь сетны канмулöн либö федеральнöй оланпасöн видзан мукöд гусятор йöзöдтöг. Шыöдчысьлы, кодi ыстiс шыöдчöмсö (норасьöмсö), индöм шыöдчöм (норасьöм) пасъян лунсянь вит лунöн юöртöны, мый оз вермыны сетны вочакыв пасйöм юöръяс йöзöдны позьтöмлун вöсна.

34. Кор шыöдчöмын пасйöм юалöмъяс серти эз позь вöлі сетны вочакыв да водзынджык индöм помкаяссö вöлi бырöдöма, шыöдчысь вермö мöдöдны шыöдчöм (норасьöм) Комитетö выль пöв. 

35. Шыöдчöмсö (норасьöмсö) вочакывтöг кольöм йылысь, öчереднöй шыöдчöмлöн (норасьöмлöн) подувтöм йылысь, пуктöм юалöмлöн сюрöс серти вочакыв сетны позьтöмлун йылысь помшуöмъяссö примитö Комитетса юрнуöдысь. 

Шыöдчöмъяс (норасьöмъяс) вылö вочакывъяссö кырымалö Комитетса юрнуöдысь.

36. Ёрдöдз (абу ёрдын) Комитетса чина мортлысь помшуöмъяссö, вöчöмторъяссö (вöчтöмторъяссö) обжалуйтöмлöн бöртасöн лоö Комитетöн «Канму да муниципальнöй услугаяс сетöм котыртöм йылысь» Федеральнöй оланпаслöн 112 статья серти помшуöм примитöм да шыöдчöмын (норасьöмын) индöм юалöмъяс серти шыöдчысьлы вочакыв мöдöдöм (тайö Административнöй уджаланартлöн 33 пунктын индöмторъясысь кындзи) инпас серти, мый пасйöма шыöдчöмын (норасьöмын) (сёрниöн шыöдчигöн (норасигöн) – сёрнитöмöн вочакыв, кутшöмöс шыöдчысьлы сылöн сöгласие серти сетiсны ас сёрниа приём дырйи) тайö Административнöй уджаланартлöн 32 пунктöн урчитöм кадколастъяссö тöд вылын кутöмöн. 

37. Шыöдчысьлöн эм инöд ёрдын обжалуйны канму услуга сетiгöн примитöм помшуöмъяссö, а сiдзжö Комитетса чина йöзлысь вöчöмторъяссö либö вöчтöмторъяссö Россия Федерацияса оланпастэчасöн урчитöм кадколастö. 

Кор норасьöм видлалiгöн либö норасьöм видлалöм бöртас серти аддзöма административнöй инöд торкöмлысь либö мыжлысь признакъяс, Комитетса юрнуöдысь пырысь-пыр мöдöдö материалъяссö прокуратура органъясö.
Вöр вöдитан проектъяслысь  

канму экспертиза нуöдöм серти 

канму услуга сетан 

административнöй уджаланарт дорö 

1 №-а содтöд

Ылöса форма 
Коми Республикаса вöр комитет
_____________________________сянь
(гражданинлöн ов, ним, вич либö юридическöй кывкутысьлöн ним)
________________________________
инпас, мый серти колö ыстыны вочакывсö ________________________________________________________________

Вöр вöдитан проектлысь канмусянь экспертиза нуöдöм йылысь 

шыöдчöм 

(шыöдчысьлöн- юридическöй кывкутысьлöн тырвыйö да дженьдöдöм ним, юридическöй да збыльвывса инпас, банкса реквизитъяс; шыöдчысьлöн-гражданинлöн либö асшӧр уджалысьлöн ов ним, вич, оланін инпас, мортöс эскöдысь документысь юöръяс)
Кора  нуöдны вöр вöдитан проектлысь канмусянь экспертиза. 
Кöртым йылысь либö вöр участокöн пыр кежлö (кад урчиттöг) вöдитчан право йылысь сёрнитчöмлöн кадпас да пасъян номер ____________________________.

Вöр участоклöн меститчанін: __________________________________.

Вöр участоклöн площадь: ________________________________________.

Вöрöн вöдитчан сикас: _________________________________________.

Вöрöн вöдитчан кадколаст: _______________________________________.

Вöр вöдитан проектсö пукта.

20 ___ вося  _______«___»лун        Шыöдчысьлöн кырымпас____________

                                                                    П. М.
                         (юридическöй кывкутысьяслы) 
Вöр вöдитан проектъяслысь  

канму экспертиза нуöдöм серти 

канму услуга сетан 

административнöй уджаланарт дорö 

2 №-а содтöд
Канму услуга сетöмлöн
БЛОК-СХЕМА










Вöр вöдитан проектъяслысь  

канму экспертиза нуöдöм серти 

канму услуга сетан 

административнöй уджаланарт дорö 
3 №-а содтöд
Шыöдчöмлöн ылöса форма
Коми Республикаса вöр комитет

____________________________сянь                                                                                             (шыöдчысьлöн ов, ним , вич)

______________________________________________  

(электроннöй пошта инпас (эм кö) да пошта инпас, мый серти колö ыстыны вочакывсö)
Норасьöм 
_____________________________________________________________
канму услуга сетысь органлöн ним либö канму услуга сетысь органса чина мортлöн ним, кодъяслысь помшуöмъяссö да вöчöмторъяссö (вöчтöмторъяссö) обжалуйтöны; норасьöмлöн видлаланторйыс 
________________________________________________________________.
(подувъяс, мыйяс серти шыöдчысь абу сöглас канму услуга сетысь органлöн либö канму услуга сетысь органса чина мортлöн помшуöмкöд да вöчöмторкöд (вöчтöмторкöд) 

Примитöм мераяс да норасьöм видлалöм серти бöртасъяс йылысь кора юöртны меным __________________________________________.
                                                                           (индыссьö юöртан ног)
Содтöд: _____ лист вылын документъяс лыддьöг.

20 ___ вося  _______«___»лун        Шыöдчысьлöн кырымпас____________

Электроннöя шыöдчöмын:
	Реквизитъяс (шыöдчысь йылысь юöръяс)
	Гижöм вылö полеяс

	Ов*                           
	

	Ним*                               
	

	Вич                              
	

	Телефон, факс                                
	

	Электроннöй инпас (E-mail)*        
	

	Пошта индекс да пошта инпас – кор вочакывсö колö ыстыны гижöмöн 
	

	Юöрлöн текстыс*                  
	


Пасйöд: полеясö, мыйяс пасйöма * пасöн, шыöдчысьлы быть колö гижны.

20 ___ вося  _______«___»лун        Шыöдчысьлöн кырымпас____________
Экспертиза нуöдöм вылö документъяс босьтöм да пасйöм 





Сетöм документъяслысь комплектлунсö видлалöм 





Кор экспертиза нуöдöм вылö документъясыс комплекттöмöсь, тшöтш и абуöсь юöръясыс, мыйяс индöма тайö Административнöй уджаланартлöн 11 пунктса 1 пунктулын  - та йылысь шыöдчысьлы юöртöм, канму услуга сетны öткажитöм, документъяссö бöр бергöдöм 





Вöр вöдитан проектсö Комитетса юкöнъяскöд да лесничествояскöд сöгласуйтöм 





Вöр вöдитан проект да сы бердса сöгласуйтöмъяс (пасйöгъяс) дасьтöм да экспертнöй комиссияса веськӧдлысьлы (кор сiйö абу, веськӧдлысьöс вежысьлы) сетöм 





Экспертизалысь кывкöртöдсö Комитетöн вынсьöдöм 





Экспертнöй комиссиялöн заседание





Экспертизалöн ошкана кывкöртöд, мый вынсьöдöма Комитетлöн тшöктöдöн 





Экспертизалöн кулитана кывкöртöд, мый вынсьöдöма Комитетлöн тшöктöдöн 








Экспертизалысь кывкöртöдсö да вöр вöдитан проектсö шыöдчысьлы сетöм  












